
Fyrirspurn fulltrúa Flokks fólksins um húsnæði fyrir áfangaheimilið Brú 
 
Flokkur fólksins spyr hvort velferðarsvið geti ekki aðstoðað Samhjálp á einhvern hátt í 
leit að húsnæði fyrir áfangaheimilið Brú? Nýlega hefur Samhjálp sent ákall til 
Félagsbústaða til að minna á að enn vanti Samhjálp húsnæði fyrir áfangaheimilið Brú  
í stað húsnæðisins á Höfðabakka.  
 
Greinargerð 
Samhjálp rak áfangaheimilið Brú í fjölda ára. Brú var langtíma meðferðarúrræði sem  
skilaði gríðarlega góðum árangri fyrir alkóhólista og aðra vímuefnaneytendur en þar 
var batinn um 80%. Áfangaheimilið var til húsa á Höfðabakka og áttu Félagsbústaðir 
húsnæðið. Félagsbústaðir sögðu Samhjálp upp leigu á húsnæðinu og enn hefur 
Samhjálp ekki fundið nýtt húsnæði fyrir starfsemina. Samkvæmt upplýsingum frá 
Samhjálp var íbúum í úrræðinu fundin ný búseta á vegum Félagsbústaða þar sem því 
var komið við. Síðustu ár hefur Samhjálp séð um áfangaheimili á Miklubraut í Reykjavík 
og annað í Dalbrekku í Kópavogi, sem bæði eru rekin með þjónustusamningum við 
þessi sveitarfélög og ganga vel. Samhjálp hefur því mikla reynslu af slíkum rekstri. Það 
er skortur á úrræðum  fyrir alkóhólista og aðra vímuefnaneytendur og áfangaheimilið 
Brú var að ganga vel. Flokkur fólksins væntir þess að hægt sé að endurvekja 
áfangaheimilið og Samhjálp fái aðstoð Reykjavíkurborgar við að finna nýtt húsnæði. 


